
Muğam Mərkəzinin 
foyesində yazıçı-publisistin 
yaradıcılığına dair bukletlər, 
dövri mətbuatda dərc edil-
miş məqalələrinin və ədəbi 
yaradıcılığının toplandığı 
əsərlərinin yer aldığı sərgi 
yubiley mərasiminə toplaşan 
ictimaiyyət nümayəndələri 
tərəfindən böyük maraqla 
qarşılandı. 

Tədbiri açan Xalq artisti 
Nurəddin Mehdixanlı yubil-
yar haqqında qısaca məlumat 
verərək bildirdi ki, 90 yaş insan 
həyatının kamillik və müdriklik 
zirvəsidir. Əli İldırımoğlu-

nun bu zirvəyə yolu yorul-
maz yaradıcı fəaliyyətdən, 
Vətənə və xalqa xidmətdən 
keçir. Öz dəyərli əsərləri, 
elmi-publisistik məqalələrilə 
Azərbaycan jurnalistika-
sına və ədəbiyyatına çox 
dəyərli töhfələr bəxş et-
miş, daim mədəni irsimizi 
zənginləşdirməyə, milli-
mədəni dəyərlərimizi təbliğ 
etməklə onları yaşatmağa 
çalışmış bir insanın ömrü hər 
bir insan üçün örnəkdir. Keç-
diyi həyat yolunda yuxusuz 
gecələr, zəhmət dolu illər Əli 
İldırımoğlunu kamil şəxsiyyət 

və əsl vətəndaş kimi forma-
laşdırmış, onun respublika 
ictimaiyyəti arasında nüfuzlu 
bir insan kimi tanınmağında 
müstəsna rol oynamışdır. 

Təbrik nitqi ilə çıxış edən 
mədəniyyət və turizm naziri 
Əbülfəs Qarayev yubilyarı 
təbrik edərək qeyd etdi ki, 
gənc yaşlarından ölkəmizin 
müxtəlif bölgələrində xüsusi 
müxbir işləyən Əli İldırımoğlu 

sadə insanların həyat tərzindən, 
onların əmək fəaliyyətindən 
ölkənin ictimai çətinliklərindən 
yazmaqla zamanın reallıqlarını 
ədəbi tariximizdə yaşatma-
ğa çalışmışdır. Bu real həyat 
həqiqətlərindən ən dolğunu 
Qarabağ mövzusudur, desək ya-
nılmarıq. Çünki uşaqlıq illərini, 
gənclik çağlarını Azərbaycanın 
bu dilbər guşəsində keçirmiş 
qələm ustası Vətən sevgisi ilə 

yanaşı, həm də Vətən nisgili, 
yurd həsrəti ilə yaşayır. 

Natiq çıxışına davam 
edərək bildirdi ki, Əli İldırı-
moğlu yaradıcılığında mü-
hüm yer tutan onun jurnalist 
fəaliyyətidir. Ustad qələm 
sahibi zamanın çətinliklərini, 
qarşılaşdığı ədalətsizlikləri ciddi 
tənqid etməklə peşəsinə olan 
məhəbbəti nümyiş etdirir. O, 
sözə məsuliyyətlə, ciddi yanaşır. 

Onun ədəbi dilin saflığının 
qorunmasına verdiyi töhfələr 
ictimaiyyətin müzakirəsinə 
çıxardığı əsərlərində öz geniş 
əksini tapmışdır. Azərbaycan 
dilinin saflığını qorumaq isə 
milli-mənəvi dəyərləri, milli 
mənliyimizi və əlbəttə, irsimizi 
qorumaqdır. 

Sonra çıxış üçün səhnəyə 
Milli Məclisin mədəniyyət 
komitəsinin sədri, akade-

mik Rafael Hüseynov dəvət 
olundu. Natiq yubilyarın 
doğum gününü Milli Dirçəliş 
Günündə qeyd etməyin böyük 
xoşbəxtlik olduğunu diqqətə 
çatdıraraq bildirdi ki, yazıçı, 
publisist və jurnalist Əli İldırı-
moğlu bütün mənalı həyatında 
öz qələmi ilə milli dirçəliş və 
şüurun oyanışına ləyaqətlə 
xidmət etmişdir. Onun ərsəyə 
gətirdiyi romanların hər biri 

yaxın keçmişimizi özündə 
əks etdirən böyük tədqiqat 
əsəridir. 

R. Hüseynov bildirdi ki, bu 
əsərlərin əsası onun “Kommu-
nist” qəzetində çalışdığı illərdə 
qoyulub və onların qiymətini 
hələ sonralar dərk edəcəyik.

Sonra Qubadlı Rayon 
İcra Hakimiyyətinin başçısı 
Malik İsaqov yubilyara rayon 
ictimaiyyətinin təbriklərini 

çatdırdı və ona xatirə hədiyyəsi 
təqdim etdi. 

Tədbirdə qeyd edildi 
ki, Əli İldırımoğlu pedaqoji 
əmək fəaliyyətinə 14 ya-
şında – Sovetlər Birliyinin 
çətin dövrlərində, 1941-ci 
ildə ibtidai sinif müəllimi 
kimi başlamışdır. Məktəbdə 
çalışarkən əvvəlcə Laçın 
Pedaqoji Texnikumunu, 1946-
1948-ci illərdə Ağdam ikiillik 

Müəllimlər İnstitutunun tarix 
fakültəsini bitirmişdir. Yenidən 
pedaqoji fəaliyyətini davam 
etdirən Əli İldırımoğlu dünya-
ya göz açdığı doğma Qubadlı 
rayonunun Əliquluuşağı, 
Dondarlı, Muradxanlı orta 
məktəblərində müxtəlif rəhbər 
vəzifələrdə işləmişdir. 1951-ci 
ildən rayon maarif şöbəsinin 
inspektoru vəzifəsində çalışan 
yubilyarımız Qubadlıda nəşr 

edilən “Avanqard” rayon 
qəzetinin məsul kati-
bi, sonra isə redaktoru 
vəzifələrində çalışmğa 
başlayandan ədəbi –pub-
lisistik yaradıcılığa geniş 
meydan verir.

Üç il “Avanqard” 
qəzetinə redaktorluq edən 
Əli müəllim, özünün eti-
raf etdiyi kimi, ilk vaxtlar 
jurnalistikada çətin günlər 
yaşasa da, bir müddət 
sonra onun qələminin 
kəsəri özünü göstərir. Çox 
keçmir ki, “Kommunist”, 
“Bakinski raboçi” və 
“Kənd təsərrüfatı işçisi” 
qəzetlərində tez-tez çıxış 
edən “Əli İldırımoğlu” 
imzası bütün respublikaya 
səs salır. 

Bir müddət sonra 
tale elə gətirir ki, Əli 

müəllim o vaxtkı “Kommu-
nist” (indiki “Xalq qəzeti”) 
qəzetinin Naxçıvan bölgəsi 
üzrə xüsusi müxbiri təyin 
edilir. Beləcə 10 il böyük bir 
bölgədə çox nüfuzlu mətbuat 
orqanının xüsusi müxbiri 
vəzifəsində çalışır və bu 
müddətdə çalışdığı redak-
siyanı ləyaqətlə təmsil edir. 
Əli müəllim “Təcili yardım” 
adlı ilk felyetonunu da məhz 

Naxçıvan bölgəsidə çalışdığı 
illərdə yazır.

Əli İldırımoğlu (Məmişov) 
yüzlərlə oçerk, felyeton, hekayə 
və povestdən ibarət “Yazım-
yazmayım”, “Mayaklar”, 
“Telepat”, “Çinarlı”, “Dərd”, 
“Silinməz izlər” kitablarının, 
“Həmin adam”, “Közərən 
sətirlər”, “Mənim rəncbər 
atam”, ikihissəli “Zorən jurna-
list”, habelə “Aqibət”, “Qarlı 
gecələr”, “Daş yağan gün” 
romanlarını qələmə alır.

Bəli, bu gün bir əsrə yaxın 
yaşı olan anadilli nəşrin – 
“Xalq qəzeti”nin kollektivi 
bu qəzetin səhifələrində XX 
əsr Azərbaycan jurnalistika-
sının qızıl fonduna daxil olan 
nümunələr yaratmış ustad 
yazarın – Əli İldırımoğlu-
nun, bir sıra dəyərli ədəbi-
publisistik əsərləri ilə müstəqil 
Azərbaycanın söz xəzinəsini 
zənginləşdirən müdrik ziya-
lının və mətbuat xadiminin 
90 illik yubileyi münasibətilə 
keçirilən təntənəyə böyük 
qədirbilənliklə, ən səmimi duy-
ğularla qoşulur, yubilyara uzun 
ömür, cansağlığı arzulayır.

Elçin ABBASOV,  
“Xalq qəzeti”

�� Beynəlxalq Muğam Mərkəzində çağdaş 
Azərbaycan jurnalistikasının və ədəbiyyatının 
tanınmış simalarından biri, “Şöhrət” ordenli 
Əməkdar jurnalist Əli İldırımoğlunun 90 illik 
yubileyi böyük təntənə ilə qeyd edilmişdir. 
Mədəniyyət və Turizm Nazirliyinin dəstəyi 
və Yazıçılar Birliyinin təşkilatçılığı ilə təşkil 
olunan yubiley mərasimində elm, incəsənət və 
mədəniyyət xadimləri ilə yanaşı, Milli Məclisin 
deputatları və dövlət rəsmiləri də iştirak edirdilər.

Azərbaycan mətbuatının 
böyük ustadı
Azərbaycan mətbuatının 
böyük ustadı

�� Azərbaycan Respublikasının 
Prezidenti yanında Qeyri-Hökumət 
Təşkilatlarına Dövlət Dəstəyi 
Şurası və Azərbaycan Respublikası 
Kinematoqrafçılar İttifaqının birgə 
təşkilatçılığı ilə ölkəmizdə film 
festivalı keçirləcək. Məqsəd QHT-
lərin ölkəmizin milli maraqlarının 
beynəlxalq aləmdə təbliği sahəsində 
gördüyü işləri geniş ictimaiyyətə 
təqdim etməkdir. Şurada peşəkar kino 
mütəxəssislərindən təşkil olunmuş 
münsiflər heyətinin iclası keçirilib. 
Şuranın sədri Azay Quliyev QHT-
lərin fəaliyyətindən söhbət açaraq 
bildirib ki, onlar milli maraqlarımızın 
qorunması və cəmiyyəti narahat edən 
ictimai problemlərin həlli istiqamətində 
geniş fəaliyyət göstərir.

Xalq artisti, Kinematoqrafçılar İttifa-
qının sədri Şəfiqə Məmmədova Şuranın 
təşəbbüsünü yüksək qiymətləndirib. O,bu fes-
tivalın kinonun və bütövlükdə, mədəniyyətin 
inkişafına xidmət etdiyini bildirib. Həmçinin 
Xalq artisti cəmiyyət həyatının bütün sahələri 
ilə bağlı maarifləndirmə işi aparmaq üçün 
kinonun əhəmiyyətli vasitə olduğunu diqqətə 
çatdırıb.

Münsiflər heyətinin sədri, İctimai 
Televiziya və Radio Yayımları Şirkətinin 

baş direktoru Cəmil Quliyev deyib ki, bu 
festival mədəniyyətin inkişafına xidmət edir. 
O bildirib ki, festivalda iştirak etmək üçün 
QHT-lər müvafiq qaydada şuraya müraciət 
edəcəklər. Festivala 2008-2016-cı illərdə 
çəkilmiş 100-dən artıq film təqdim edilib . 
Hər bir film xüsusi forma əsasında 10 ballıq 
sistem üzrə qiymətləndiriləcək.

Əməkdar incəsənət xadimi Rafael 
Qəmbərov, kinoşünas Ülvi Mehdi,  
fəxri mədəniyyət işçisi, kinoşünas  

Rəşad Qasımov, kinorejissor İlqar Safat 
çıxış edərək QHT-lərin ictimai həyatın 
müxtəlif sahələri üzrə maraqlı filmlər 
çəkdiklərini qeyd ediblər. 

Münsiflər heyəti iclasda yekun tədbirin 
təşkili, mükafatların eskizlərinin hazırlan-
ması və digər məsələlər haqqında yekdilliklə 
qərar qəbul edib.

Qeyd edək ki, festivalın təqdimetmə 
mərasimi noyabrın 24-də keçiriləcək.

Ülviyyə VAHİDQIZI, “Xalq qəzeti”

�� Litva 
respublikasının 
Briştonas şəhərinin 
nümayəndə heyəti 
Ağstafa ilə tanışlıq proqramı çərçivəsində 
bu rayona səfər etmişdir. Briştonas 
bələdiyyəsinin rəhbəri Niyole Dirqinçienenin 
rəhbərlik etdiyi nümayəndə heyətinin 
tərkibində şəhər şurasının katibi, şura 
üzvləri, şəhər gimnaziyasının direktoru və 
digər rəsmi şəxslər olmuşlar. 

Qonaqları icra 
hakimiyyətinin başçısı 
Məhərrəm Quliyev qəbul 
etmişdir. İcra hakimiyyətinin 
başçısı səmimi söhbət 
əsnasında qonaqlara Ağstafa-
nın tarixi, coğrafiyası, sosial-
iqtisadi, ictimai-mədəni həyatı 
barədə ətraflı məlumat ver-
mişdir. Qeyd olunmuşdur ki, 
Ağstafa xalqımızın ümummilli 
lideri Heydər Əliyevin qurub-
yaratdığı, bu gün də möhtərəm 
Prezidentimiz İlham Əliyevin 
rəhbərliyi altında günü-gündən 
çiçəklənən, dünyada mövqe-

yini möhkəmləndirən müasir 
Azərbaycanın ən gözəl və 
inkişaf etmiş rayonlarından 
birinə çevrilməkdədir. Ağstafa 
artıq inkişafda olan sənaye 
zonası hesab edilir. Dövlət 
başçısının müvafiq sərəncam 
və tapşırıqları ilə burada 
yeni-yeni istehsal, sənaye və 
emal müəssisələri yaradılmış, 
eyni zamanda, rayonun yol-
nəqliyyat infrastrukturu komp-
leks şəkildə tamamilə yenidən 
qurulmuş, çox sayda təhsil, 
səhiyyə, mədəniyyət ocaqları 
inşa olunmuşdur. Rayonun 

inkişaf etdirilməsi, əhalinin so-
sial rifah halının yüksəldilməsi 
istiqamətində işlər bu gün də 
uğurla davam etdirilir. 

Niyole Dirqinçene 
səmimi qarşılandıqları üçün 
minnətdarlığını bildirmişdir. 
O, Briştonas şəhəri haqqın-
da geniş məlumat vermişdir. 
Qonaq qeyd etmişdir ki, 
turizm şəhəri olan Briştonas 
özünün müalicəvi mineral 
suları, sağlamlıq mərkəzləri, 
sanatoriyaları, təbiəti və meşə 
massivləri ilə məşhurdur. 

Burada, həmçinin beynəlxalq 
musiqi festivalları və incəsənət 
sərgiləri də təşkil olunur. O, 
əmin olduğunu bildirmişdir ki, 
qarşılıqlı səfərlər həm Ağstafa, 
həm də Briştonas üçün uğurlu 
olacaqdır. 

Görüşün sonunda 
bələdiyyə sədrinə milli orna-
mentli xalça, qədim musiqi 
aləti olan saz, nümayəndə 
heyətinin hər bir üzvünə isə 
milli-mənəvi dəyərlərimizi 
xarakterizə edən müxtəlif 
hədiyyələr təqdim edilmişdir.

Həmin gün qonaqlar Ağs-
tafa şəhəri ilə yaxından tanış 
olmuşlar. Onlar açıq səma al-
tında inşa olunmuş, ölkəmizin 
tarixini və coğrafiyasını əyani 
şəkildə təsvir edən mini 

“Azərbaycan” parkına baxmış-
lar. Tədbir iştirakçıları Heydər 
Əliyev adına mədəniyyət və 
istirahət parkında ulu öndərin 
abidəsini ziyarət edərək önünə 
gül dəstələri düzmüşlər.

Daha sonra Heydər Əliyev 
Mərkəzi, “Saloğlu” mebel 
fabriki, şəhər musiqi mərkəzi, 
“Azərxalça”nın rayon filialı, 
rayon mədəniyyət Mərkəzi, 
Səməd Vurğun parkı, “Yazı-
çılar evi”, Yeni Azərbaycan 
Partiyası rayon təşkilatının 
inzibati binası, “Akkord” tikiş 
fabriki, “Ağstafa Aqroservis” 
MMC və “Karvan-L” EKO 
sənaye parkı ilə yaxından 
tanışlıq olmuşdur. 

Sonda icra hakimiyyətinin 
başçısı Məhərrəm Quliyev lit-
valı qonaqların Ağstafaya səfər 
etmələrindən məmnunluğunu 
ifadə etmiş, ikitərəfli 
əməkdaşlığın Ağstafa və Briş-
tonasın sosial-iqtisadi, mədəni 
həyatında mühüm rol oynaya-
cağını bildirmişdir. Niyole Dir-
qinçiene isə demişdir ki, Ağs-
tafaya səfər onlarda çox böyük 
təəssürat yaratmaqla, həm də 
əvəzsiz təcrübə mübadiləsi 
olmuşdur. O, qeyd etmişdir ki, 
Ağstafa nümayəndə heyətinin 
yolunu Litvada səbirsizliklə 
gözləyirlər.

Hamlet QASIMOV, 
“Xalq qəzeti”nin 

bölgə müxbiri

�� Bu münasibətlə Nizami Kino 
Mərkəzində keçirilən açılış mərasimində 
mədəniyyət və turizm naziri Əbülfəs Qarayev, 
Türkiyənin Azərbaycandakı səfiri Erkan Özoral, 
Türkiyə Prezidentinin mədəniyyət məsələləri 
üzrə baş müşaviri Yalçın Topçu, mədəniyyət və 
incəsənət xadimləri iştirak ediblər.

 Nazir Əbülfəs Qarayev 
tədbirdə çıxış edərək bildirib ki, 
Azərbaycanda türk filmlərinə 
böyük maraq var: “Türk 
Filmləri Həftəsinin açılışı türk 
filmlərinə marağı və sevgisi olan 
insanlar üçün böyük hədiyyədir. 
Bu cür tədbirlər bizim 
mədəniyyətlərimizin bir-birinə 
daha yaxından tanıdılmasında 
böyük rol oynayır. Festival-
ların keçirilməsi mədəniyyət 
dəyərlərinin bir araya 

gəlməsində böyük əhəmiyyətə 
malikdir”.

Türkiyənin Azərbaycandakı 
səfiri Erkan Özoral festivalın 
Bakıda keçirilməsini əlamətdar 
mədəniyyət hadisəsi kimi 
dəyərləndirib: “Üçüncü dəfə 
keçirilən bu festival iki ölkənin 
kino xadimlərinin bir-birinə 
daha yaxından tanıdılmasında 
böyük rol oynayacaq. İnanıram 
ki, festival insanların böyük ma-
rağına səbəb olacaq, tamaşaçılar 

filmləri maraqla seyr edəcəklər”.
 Türkiyə Prezidentinin 

mədəniyyət məsələləri üzrə baş 
müşaviri Yalçın Topçu müasir 
kinonun inkişafından danışıb, 
mədəni əlaqələrin daha sıx 
qurulmasının vacibliyinə diqqət 
çəkib.

Tədbirdə festivalın baş 
koordinatoru Öner Kılıç çıxış 
edərək, “Türk filmləri həftəsi” 
barədə məlumat verib. Diqqətə 
çatdırıb ki, beş gün ərzində 

tamaşaçılara hər gün 5 türk filmi 
təqdim olunacaq. Noyabrın 
20-dək davam edəcək festival 
çərçivəsində tamaşaçılar “Yeni 
dünya” filmi ilə yanaşı, rejissor 
Bilal Babaoğlunun “Aşık”, rejis-
sor Sinan Sertelin “Bir gün bir 
çoçuk”, rejissor Alper Çağların 
“Dağ-2” və rejissor Emre Konu-
kun “Çırak” filmlərini ödənişsiz 
izləmək imkanı əldə edəcəklər.

M.MÜKƏRRƏMOĞLU, 
 “Xalq qəzeti”

QHT-lər üçün film festivalı 

 Bakıda Türk 
Filmləri Həftəsi

Litvalı qonaqlar
AĞSTAFADA

�� İspaniyanın Palma-de-Malyorka şəhərində 18 məşhur 
şahmatçının iştirakı ilə keçirilən Qran-pri turnirinin ilk iki turunda 
ən yaxşı nəticəni azərbaycanlı qrossmeyster Teymur Rəcəbov, 
fransız Maksim Vaşye – Laqrav, Levon Aronyan (Ermənistan) 
və Aniş Giri (Hollandiya) göstərmişlər. Liderlər hərəyə 1,5 xal 
toplamışlar. 

Turnirin açılış günü ağ fiqurlarla 
rusiyalı Aleksandr Ryazantsevlə heç-
heçəyə razılaşan Rəcəbov ikinci turda 
qaralarla ispan Fransisko Valyexoya 
qalib gəlmişdir. 

İki turdan sonra liderlər turnir 
cədvəlində ən yaxın izləyiciləri  Hikaru 
Nakamura (ABŞ), Pyotr Svidler, Dmit-
ri Yakovenko, Yevgeni Tomaşevski, 

Ernesto İnarkiyev (hamısı 
Rusiya), çinli Din Lijen, 
Pentala Harikrişna (Hin-
distan), Pavel Elyanov 
(Ukrayna) və norveçli Con 
Lüdviq Hammerdən yarım 
xal irəli çıxmışlar. Daha 
dörd iştirakçının isə 0,5 xalı 
vardır.

Dünən keçirilən 3-cü 
turda azərbaycanlı qross-
meyster ağlarla Giriyə qarşı 

oynamışdır.
Görüş heç-heçə nəticələnmiş və 

Rəcəbov xallarının sayını 2-yə çatdır-
mışdır.

Oqtay BAYRAMOV, “Xalq qəzeti”

Heç-heçədən 
sonra qələbə


